
 

 

Declaración contra l'acosu sexual, la revictimización y l'acosu sexual de 

segundu orde 

 

(Primer versión suxeta a propuestes que van ser decidíes per parte de la organización) 

 

  

Honorable presidente, honorable presidenta, representantes de los gobiernos de los Estaos 

miembros europeos. 

 

Les evidencies científiques internacionales demostraron que nun ye posible superar l'acosu 

sexual ensin encarar con claridá l'acosu sexual de segundu orde. Les víctimes d'acosu sexual 

precisen que s'acuda a la so llamada de sofitu pa poder aportar a ser supervivientes. Los y 

les que s'atreven a sofitar reciben ataques bien crueles polo que güei son una minoría bien 

valiente pero abondo pequeña, calteniéndose asina la llei del silenciu qu'imponen los 

acosadores y los sos cómplices activos y pasivos. Solo pue rompese’l silenciu nos casos 

concretos con llexislaciones, programes y actuaciones sobre l'acosu sexual de segundu orde 

pa protexer a quien protexe, que ye la única forma de llograr que les víctimes puedan ser 

supervivientes. 

 

Dientro de la Unión Europea, un parlamentu yá tien desarrollao  una llexislación específica 

por unanimidá, darréu qu’esti tema afecta a tola sociedá. 

 

Queremos face-yos llegar lo que les evidencies científiques dicen, que solo si'l parlamentu 

d'un país desarrolla llexislaciones específiques sobre acosu sexual de segundu orde pue 

avanzase na superación del acosu sexual. Por supuesto, non too pue facese namás con lleis, 

tamién ye necesaria l'actuación del conxuntu de la ciudadanía y de cada persona. Poro, al 

empar, yá hai asociaciones científiques y entidaes que tán incluyendo l'acosu sexual de 

segundu orde nos sos protocolos y normatives. 

 

La Unión Europea comparte unos valores democráticos y non sexistes que tenemos la 

seguridá que se van reforzar en cada familia, cada escuela, cada colectivu y cada contestu 

con estes midíes. 

  

Atentamente, 

Teresa Sordé Martí 

Presidenta d’ACUFEM, Asociación Universitaria Ciencia, Feminismu y Masculinidaes. 

  


